
 

  

ᐊᑦᑕᕐᓇᖅᑐᒦᑕᐃᓕᒪᓂᖅ ᐊᒻᒪ 
ᑲᒪᒋᔭᕆᐊᖃᕐᓂᖓ 

ᐊᑦᑐᓈᖑᔭᑦ ᐅᕿᑦᑑᓪᓗᑎᑦ ᐊᒻᒪ ᕿᑐᒪᔫᓪᓗᑎᑦ ᓴᑦᑐᔮᑦ ᓴᓇᔭᐅᓯᒪᒐᓱᐸᑦᑐᑦ ᖃᓪᓗᓈᖅᑕᓂᑦ ᑕᓯᔭᖅᑐᓂᑦ ᐊᑭᑭᑦᑑᓪᓗᑎᑦ, 
ᐊᐅᒫᒡᒋᖅᑕᕈᓐᓇᕋᑎᑦ, ᐊᒻᒪ ᓱᕋᐃᔭᐃᒍᓐᓇᖏᓐᓂᖅᓴᐅᓪᓗᑎᑦ ᐊᐅᓚᐅᑎᓂᑦ.  
 

 

ᖃᐅᔨᓴᑦᑎᐊᖅᑕᐅᖏᓐᓇᕆᓖᑦ ᑕᒪᒃᑯᐊ ᐊᑦᑐᓵᖑᔭᑦ.  ᒥᑭᔪᑯᓗᔮᖅᑑᒐᓗᐊᑦ ᓱᕋᓐᓂᖏᑦ ᐊᑲᐅᓈᕈᓐᓃᑎᑦᑎᒍᓐᓇᖅᑐᑦ 
ᐱᔪᓐᓇᑦᑎᐊᕈᓐᓃᕐᓗᑎᑦ ᑭᕕᒋᐊᓕᓐᓂᑦ ᐊᒻᒪ ᑭᑦᑐᕋᑐᐃᓐᓇᕆᐊᖃᖅᑐᑦ ᐊᑐᖅᑕᐅᑎᓪᓗᒋᑦ. ᓱᕋᓐᓂᐅᓕᕐᒪᖔᖅ 
ᖃᐅᔨᒪᔾᔪᑕᐅᔪᓐᓇᖅᑐᑦ, ᕿᒥᕐᕈᓗᒋᑦ ᐊᑕᖏᕐᓗᒍ ᑕᑯᓇᓱᓪᓗᑎᑦ ᓱᕋᓐᓂᐅᖏᑲᓗᐊᕐᒪᖔᖅ ᐊᒻᒪ ᐊᒡᒐᓐᓄᑦ 
ᐃᑉᐱᓐᓂᕋᔅᓴᐅᓪᓗᓂ ᑐᑭᒧᑦ ᐊᑕᖏᕐᓗᒍ ᐊᑦᑐᐊᓗᒍ ᖃᐅᔨᓴᕈᓐᓇᖅᑕᐃᑦ. ᓱᕋᓐᓂᖏᑦ ᐃᑉᐱᓐᓂᐊᓗᒋᑦ 
ᖃᐅᔨᔭᔅᓴᐅᓂᖅᓴᑦ ᑕᑯᔭᔅᓴᐅᓐᖏᓂᖅᓴᐅᓗᑎ. 

ᐲᑦᑕᐅᑎᒋᓗᒍ ᐊᑐᕈᓐᓃᖅᑎᑕᐅᑎᒋᓗᒍ ᐊᑦᑐᓈᖑᔭᖅ ᓱᕋᓐᓂᕐᓂᑦ 
ᖃᐅᔨᔭᐅᕕᐅᑐᐊᕈᓂᑦ ᒪᑯᓂᖓ: 

• ᓇᓗᓇᐃᒃᑯᑕᖓ ᐲᖅᓯᒪᑉᐸᑦ; 
• ᐊᒻᒪᔪᑦ, ᐊᓕᓐᓂᑯᑦ, ᑭᑦᑐᕋᒐᓛᓐᓃᑦ ᐅᕙᓗ ᐃᓚᔅᓴᔭᕆᓐᖏᑦᑕᖓᓐᓂᒃ  

ᑭᓱᒥᓂᑎᖅᓯᒪᑉᐸᑦ; 
• ᑭᓗᐃᔭᖅᓯᒪᑉᐸᑕ ᐅᕙᓗ ᓱᕋᓐᓂᐅᓕᖅᑲᑕ; 
• ᕿᓕᕐᓂᑯᖃᕈᓂᑦ ᓇᐅᒃᑯᑐᐃᓐᓇᖅ; 
• ᓄᖑᓐᓂᐅᓗᐊᓕᕐᓂᖅᑲᑦ ᐅᕙᓗ ᑲᐅᑦᑕᐅᓯᒪᓂᑰᑉᐸᑦ; 
• ᐊᐅᓐᓂᐅᑉᐸᑦ, ᐅᕙᓗ ᐱᔅᓯᒑᕕᐅᓂᑰᑉᐸᑦ ᓇᐅᒃᑯᑐᐃᓐᓇᖅ; 
• ᓱᕈᕐᓇᖅᑐᑦ ᐊᐅᑎᑦᑎᓲᓄᑦ ᐅᕙᓗ ᐆᓐᓂᑯᖃᑐᐊᕈᓂ;  
• ᐊᓰᓐᓇᓕᓂᑰᑉᐸᑦ, ᐊᑐᕐᓂᑰᓗᐊᓕᕐᓂᖓᓄᑦ ᑕᓯᓐᓂᑰᓕᖅᑲᑦ, ᓄᖑᓐᓂᓪᓛᑉᐸᑦ ᐊᑦᑕᕕᖏᑎᒍᓪᓗ ᓱᕋᓐᓂᑖᖅᑲᑦ; 
• ᓯᓚᕆᓂᑰᑉᐸᑦ ᑕᓯᔭᕐᓂᖓᒍᑦ ᓇᓗᓇᕈᓐᓃᕐᓂᖅᑲᑦ ᐆᑕᕐᓇᕐᓂᖓᓄᑦ ᓯᕿᓂᕐᒧᑦ; 
• ᓱᕈᕐᓂᐅᓗᐊᓕᕐᓂᕈᓂ, ᐅᕐᓱᒧᑦ ᐅᕙᓗ ᐅᕐᓱᐊᓗᒥᑎᖅᓯᒪᑉᐸᑦ;  
• ᐃᓗᓪᓕᖅᐹᖓᓃᑦᑐᑦ ᓄᕕᕐᓵᕐᓴᖓ ᑕᑯᔅᓴᐅᓕᖅᑲᑦ ᐊᑦᑐᓈᖑᔭᐅᑉ ᐋᖅᑭᔅᓯᒪᓂᖓᑕ; 
• ᐊᑐᕐᓂᑰᓗᐊᓕᕐᓂᖓᓄᑦ ᑕᓯᓐᓂᐅᓕᖅᑲᑦ ᐅᖓᑖᓕᓯᒪᑉᐸᑦ ᑕᒪᒃᑯᓂᖓ ᓴᓇᓯᒪᔪᑦ ᓈᒻᒪᓐᓂᕋᐃᓯᒪᓂᖓᓂᒃ; ᐅᕙᓗ  
• ᖃᓄᑐᐃᓐᓇᕐᓗᓐᓃᑦ ᐊᔾᔨᕐᓇᓯᑉᐸᑦ ᒪᓗᓐᓇᖅᓯᑉᐸᑦ ᓴᓐᖐᓪᓕᓯᒪᓕᕐᓂᖓᓂᒃ ᐊᑦᑐᓈᖑᔭᐅᑉ. 

ᐊᑦᑐᓈᖑᔭᖅ ᖃᓄᐃᓐᓂᖓᓂᒃ ᓇᓗᓇᖅᑲᑦ, ᐊᑐᖅᑕᐃᓕᐅᒃ. 
ᑲᔪᓯᔪᑦ ᒪᑉᐱᕐᓗᒍ. 

 

 



 

  

ᐊᑦᑕᕐᓇᖅᑐᒦᑕᐃᓕᒪᓂᖅ ᐊᒻᒪ 
ᑲᒪᒋᔭᕆᐊᖃᕐᓂᖓ 

ᐊᑐᓈᖑᔭᕐᒥᑦ ᐊᑐᕐᓂᕈᕕᑦ, ᐃᒫᒃ ᐱᑦᑕᐃᓕᒋᑦ: 
• ᒪᐅᖓᑐᐃᓐᓇᖅ ᑲᑕᐃᓗᒍ ᐅᕙᓗ ᑲᓕᓪᓗᒍ ᓯᓚᒥ, ᓇᑎᕐᒥ, ᐅᕙᓗ ᓇᐅᒃᑯᑐᐃᓐᓇᖅ ᓈᑎᕕᓕᓐᓂᒃ; 
• ᕿᓚᑕᐃᓕᓗᒍ, ᕿᐱᑎᑦᑕᐃᓕᓗᒍ ᐅᕙᓗ ᕿᐱᓐᖓᑎᑦᑕᐃᓕᓗᒍ;  
• ᐃᖏᕐᕋᔾᔪᑎᒧᑦ ᖃᓄᐃᑦᑐᑐᐃᓐᓇᕐᒧᑦ ᐃᓐᓂᖅᑕᐃᓕᓗ ᖄᖅᑯᓪᓗᒍ; 
• ᓇᐃᓪᓕᑎᒋᐊᖅᑕᐃᓕᓗᒍ ᐊᖏᖅᑕᐅᓯᒪᓐᖏᑦᑐᓄᑦ ᖃᓄᐃᑐᐃᓐᓇᖅ ᓇᐃᓪᓕᑎᕆᐊᕈᑕᐅᔪᓐᓇᖅᑐᓂᑦ ᓴᓇᓯᒪᔪᓂᑦ 

ᑕᒪᒃᑯᓂᖓ ᐱᖁᔭᐅᓯᒪᓐᖏᑦᑐᓂᑦ ᐊᒻᒪᓗ ᑭᓯᐊᓂ ᐃᖅᑲᓇᐃᔭᖅᑎᒧᑦ ᐱᔪᓐᓇᖅᑐᒧᑦ ᑲᒪᒋᔭᐅᓗᓂ; 
• ᐊᑦᑐᓈᖑᔭᖅ ᓄᓱᑦᑕᐃᓕᓗᒍ ᖄᖓᓃᑦᑐᖃᖅᑎᓪᓗᒍ ᑐᓐᖓᓗᓂ−ᑐᓐᖓᔭᐃᒃᑯᑎᔅᓴᒥᑦ ᐊᑖᓄᑦ ᐃᓪᓕᕆᓚᐅᕐᓗᑎᑦ 

ᐱᔪᓐᓇᕈᕕᑦ; 
• ᐊᑦᑐᓈᖑᔭᖅ ᖃᓂᒋᑎᑦᑕᐃᓕᒍᒃ ᐆᓐᓇᖅᑐᒧᑦ ᖃᓄᐃᑦᑐᑐᐃᓐᓇᕐᒧᑦ ᐅᕙᓗ ᐊᐅᖅᑭᑦᑎᑦᑎᔪᒧᑦ 

ᐱᔅᓯᒑᕕᐅᑐᐃᓐᓇᕆᐊᓕᒻᒧᑦ;  
• ᐆᑕᕐᓇᖅᑐᓄᑦ ᓱᒃᑯᑎᕈᑕᐅᔪᓐᓇᖅᑐᓄᑦ ᐃᓚᔅᓴᔭᓄᑦ ᐅᕙᓗ ᕚᑕᓖᑦ ᐃᒪᖏᓐᓄᑦ' 
• ᓂᓪᓚᓱᑦᑎᓗᒍ -40 ᐊᑖᓂ ᐊᑐᖅᑕᐅᓕᓗᒍ; 
• ᓂᔅᓯᓂᒃ, ᐊᕐᓵᖅᑑᔭᓂᒃ ᐅᕙᓗ ᐊᓯᖏᓐᓂᒃ ᑎᓯᔪᓂᑦ ᓯᓇᕐᔪᖏᑦ ᐃᐱᓗᐊᖅᑐᓄᑦ ᓱᕋᐃᑐᐃᓐᓇᕆᐊᓕᓐᓄᑦ 

ᐊᑐᖅᑕᐅᓕᓗᒍ; 
• ᓂᑦᑕᖅᑕᐅᑎᓪᓗᒍ ᐅᓯᔭᖓ ᓱᒃᑲᓕᓗᐊᖅᑐᒥᑦ ᐅᕙᓗ ᓱᖅᑲᐃᓗᐊᖅᑐᒥᑦ ᐊᐅᓚᔾᔭᑎᑦᑕᐃᓕᓗᒍ 

("ᓄᕿᑲᓪᓚᓗᐊᑎᓪᓗᒍ ᐅᓯᔭᖓ") 
• ᐊᑦᑐᓈᖑᔭᖅ ᐊᒧᓯᔾᔪᑎᒋᑦᑕᐃᓕᒍ ᐊᔪᖅᓯᓯᒪᔪᓂᑦ ᐅᕙᓗ ᓈᑎᔅᓯᒪᑉᐸᑦ; 
• ᓄᓇᒃᑰᕈᑎᒧᑦ ᑲᓗᑎᒋᓗᒍ; ᐅᕙᓗ 
• ᐊᑦᑐᓈᖑᔭᐅᑉ ᐅᖁᒪᐃᓐᓂᖓᑕ ᐱᔪᓐᓇᖅᑕᖓᑕ ᐅᖔᑖᓄᑦ ᐊᑐᖅᑕᐃᓕᓗᒍ ᓇᓗᓇᐃᖅᑕᐅᓯᒪᓂᖓᑕ. 

 
ᐊᑦᑐᓈᖑᔭᖅ ᖃᐅᔨᒪᒋᐊᖏᓐᓇᕐᓗᒍ ᑭᐱᔭᐅᒃᑲᓪᓚᓂᐊᓐᖏᒃᑲᓗᐊᕐᒪᖔᖅ ᐅᕙᓗ ᓱᕋᓐᓂᕈᕐᓂᐊᖏᒃᑲᓗᐊᕐᒪᖔᖅ, 
ᓯᓇᕐᔪᓄᑦ, ᓯᓂᖏᑕ ᑭᓪᓕᖏᓐᓄᑦ, ᐊᒋᐅᑎᑦᑕᐃᓕᒪᓗᒍ ᑭᓱᑐᐃᓐᓇᕐᒧᑦ ᐊᒋᐊᖅᓯᔪᓐᓇᖅᑐᓄᑦ. 

ᓱᕋᓐᖏᓂᖅᓴᐅᖁᓪᓗᒍ ᐊᑦᑐᓈᖑᔭᖅ, ᐸᓂᖅᑐᒥᑦ ᐊᒻᒪ ᓂᓪᓚᒪᔮᑦᑐᒥᑦ, ᑖᖅᑐᒦᑎᖃᑦᑕᕐᓗᒍ ᐊᑐᖅᑕᐅᒍᓐᓃᕋᐃᑉᐸᑦ 
ᐃᓕᖃᑦᑕᕐᓗᒍ.  ᓴᓗᒪᑎᓐᓇᓱᐃᓐᓇᕐᓗᒍ ᐊᒻᒪ ᓱᕈᕐᒧᑦ, ᐅᓱᕐᕈᔪᒻᒧᑦ ᒥᖑᐊᖅᑎᑦᑕᐃᓕᒪᓗᒍ ᐊᒻᒪ ᐃᓯᖏᓐᓄᑦ 
ᐊᑦᑑᑎᔭᕆᐊᖃᓐᖏᑦᑐᓄᑦ.  

ᐱᒻᒪᕆᐅᒋᕗᑦ ᐊᑦᑐᓈᖑᔭᖅ ᓯᓚᒥ ᐊᑐᖅᑕᐅᖃᑦᑕᑎᓪᓗᒍ ᐊᕐᕌᒍᐃᑦ ᒪᕐᕉᒃ ᐅᕙᓗ ᑎᓴᒪᑦ ᐊᓂᒍᕋᐃᑉᐸᑕ ᐊᓯᔾᔨᖃᑦᑕᕐᓗᒍ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᓗᒍᑦ ᐃᑭᐊᖅᑭᕕᒃᐳᑦ ᕿᒥᕐᕈᔪᒪᓗᒍᑦ ᐃᖅᑲᓇᐃᔮᒧᑦ ᐋᓐᓂᐊᖃᖅᑕᐃᓕᒪᓂᖅ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᑐᐊᒐᐃᑦ − ᐃᓚᖓ 237. ᒪᓖᓐᓇᐅᔭᕐᓗᒋᑦ ᐱᖁᑎᓂᒃ ᓴᓇᔨᐅᔪᑦ ᒪᓕᖁᔭᖏᑦ. 
 
Sources:  http://www.lift-all.com/pdf/2014/Web%20Slings.pdf 
  https://www.ccohs.ca/oshanswers/safety_haz/materials_handling/syn_slng.html 

